
POZIV MEDIJIMA
Energetska zajednica i RCC domaćini radionice o smanjenju štetnih gasova u energetskom sektoru Jugoistočne Evrope 

SARAJEVO, 24. oktobar/listopad 2010. godine – Dvodnevna radionica o smanjenju zagađenja iz elektroenergetskog sektora u Jugoistočnoj Evropi započinje sutra u Sarajevu u zajedničkoj organizaciji sekretarijata Energetske zajednice (EnC) i Vijeća za regionalnu saradnju (RCC). 

Na radionici će se govoriti o napretku koje su zemalje potpisnice Sporazuma o Energetskoj zajednici ostvarile u provođenju okolišnih zahtjeva pomenutog sporazuma. 
Očekuje se da će učesnici radionice razmijeniti iskustva o najboljim praksama sektora, pravnim i regulatornim pitanjima, kao i o modelima finansiranja realizacije novih tehnologija i smanjenja emisije štetnih gasova. Učesnicima će se predstaviti i studija o mogućnostima za suzbijanje klimatskih promjena u proizvodnji električne energije u Energetskoj zajednici. 
Prisutnima će se na početku obratiti Dirk Buschle, pravni savjetnik i glavni koordinator u Sekretarijatu EnC-a, i Miroslav Kukobat, viši stručnjak za infrastrukturu i energetiku u Sekretarijatu RCC-a. 
Na radionici će se okupiti predstavnici ministarstava odgovornih za energetiku, okoliš i elektroprivredu zemalja potpisnica Sporazuma o uspostavljanju Energetske zajednice (Albanija, Bosna i Hercegovina, Bivša Jugoslovenska Republika Makedonija, Crna Gora, Hrvatska, Moldavija, Srbija i UNMIK/Kosovo), kao i drugih članica RCC-a iz Jugoistočne Evrope i zemalja posmatrača pri Energetskoj zajednici.  

Pozivamo predstavnike medija da prisustvuju otvaranju radionice u ponedeljak, 25. oktobra/listopada 2010. godine, sa početkom u 09:00 časova, u prostorijama Sekretarijata RCC-a, Trg BiH 1/V, 71 000 Sarajevo, Bosna i Hercegovina.
______________________________________________________________________________________

Za više informacija kontaktirajte Dinku Živalj, glasnogovornicu Vijeća za regionalnu saradnju, tel: +387 33 561 700, fax: +387 33 561 725, mob: +387 62 341 881, e-mail: dinka.zivalj@rcc.int, web: www.rcc.int

